
Suġġett: Investigazzjoni b'segwitu għall-iskandlu "Dieselgate" 2.0 

In-New York Times u Stuttgarter Zeitung, fil-25 u d-29 ta' Jannar 2018 żvelaw li l-Grupp Ewropew ta' 
riċerka dwar l-ambjent u s-saħħa fis-settur tat-trasport (EUGT), li huwa korp iffinanzjat mill-kumpaniji 
Ewropej Volkswagen, Daimler u BMW, kif ukoll minn OEM Bosch, fl-2014 u l-2015 wettaq testijiet 
b'rabta ma' magni diżil ta' vetturi ġodda fuq bnedmin u xadini, billi dawn ġew esposti għall-arja tal-
egżost tagħhom, b'tentattiv li tintwera s-sikurezza ta' dawn il-vetturi, li biex tgħaxxaqha kienu ġew 
imbagħbsa minn dawn l-istess kumpaniji sabiex jiġu approvati b'konformità mal-istandards Ewropej. 

Dawn it-testijiet, li ma kellhom l-ebda għan xjentifiku validu u li b'mod konxju qiegħdu fil-periklu s-
saħħa tal-bnedmin u tal-annimali ttestjati, jikkostitwixxu ksur totali tad-drittijiet fundamentali rikonoxxuti 
mit-Trattati u mill-Karta tad-Drittijiet Fundamentali, li jirrikjedu r-rispett għad-dinjità tal-bniedem, l-
integrità tal-persuna u l-benessri tal-annimali, iżda wkoll tal-ittra u l-ispirtu tar-Regolament 
Nru 536/2014 dwar il-provi kliniċi fuq prodotti mediċinali għall-użu mill-bniedem, u tad-
Direttiva 2010/63/UE dwar il-protezzjoni tal-annimali li jintużaw għal skopijiet xjentifiċi. 

Il-Kummissjoni se twettaq investigazzjoni fil-fond dwar dawn il-prattiki u l-konformità tagħhom mad-dritt 
Ewropew u, fejn ikun xieraq, se tiftaħ proċeduri ta' ksur? 

Barra minn hekk, fid-dawl tal-fatt li dawn it-tendenzi juru l-inadegwatezza tal-qafas legali fis-seħħ dwar 
il-protezzjoni u r-rispett fir-rigward tal-integrità tal-bnedmin u tal-annimali fl-ambitu tar-riċerka xjentifika, 
il-Kummissjoni se tirrevedi l-qafas legali fl-intier tiegħu u l-kapaċitajiet ta' kontroll fis-seħħ? 

